
பயணங்களின் ப�ோது, அங்குள்ள த�ொடக்­
கப்பள்ளிகளுக்கு நேரில் சென்று, உண­
வின் தரத்தையும் சுவையையும் பரி­
ச�ோதித்ததுடன், பிள்ளைகளிடமும் அது 
பற்றி கேட்டறிந்தேன். நல்ல விளைவு­
களை நேரில் அறிந்ததால், இதனை 
அனைத்து அரசு த�ொடக்கப்பள்ளிகளிலும் 
செயல்படுத்திடத் தீர்மானித்தது நமது திரா­
விட மாடல் அரசு.

முத்தமிழறிஞர் கலைஞர் பிறந்த 
திருக்குவளையில் அவர் படித்த 
த�ொடக்கப்பள்ளியில் 2023-ஆம் ஆண்டு 
ஆகஸ்ட் 25-ஆம் நாள் உங்களில் 
ஒருவனான நான், முதலமைச்சரின் 
காலை உணவுத் திட்டத்தை த�ொடங்கி 
வைக்க, தமிழ்நாடு முழுவதும் உள்ள 
அரசு த�ொடக்கப் பள்ளி களில் மாண்புமிகு 
அமைச்சர்கள், சட்டமன்ற உறுப்பினர்கள், 
உள்ளாட்சி அமைப்புகளின் மக்கள்
பிரதிநிதிகள் த�ொடங்கி வைத்ததன் 
விளைவாக, 30 ஆயிரத்து 992 பள்ளி­
களில் பயிலும் 15 இலட்சத்து 32 
ஆயிரம் மாணவர்கள் பயன் பெறத் 
த�ொடங்கினர்.

இந்தத் திட்டத்தினை அரசு உதவி 
பெறும் பள்ளிகளுக்கும் விரிவடையச் 
செய்தால், அங்கு பயிலும் எளிய குடும்­
பத்துக் குழந்தைகளுக்கும ்அவர்களின் 
தாய்மார்களுக்கும் பயனுள்ளதாக 
இருக்கும் என்ற கருத்தினை கவனத்து­
டன் பரிசீலித்தது மக்களின் நலன் காக்­
கும் திராவிட மாடல் அரசு. இதனைத் 
த�ொடர்ந்து திருவள்ளூர் மாவட்டம் 
கீழச்சேரி புனித அன்னாள் த�ொடக்கப் 
பள்ளியில் உங்களில் ஒருவனான 
நான் பங்கேற்றுத் த�ொடங்கி வைத்த 
விழாவின் மூலமாக ஊரகப் பகுதிகளில் 
உள்ள 3 ஆயிரத்து 995 அரசு உதவி 
பெறும் த�ொடக்கப் பள்ளிகளில் காலை 

உணவுத் திட்டம் செயல்பாட்டுக்கு 
வந்து ஒன்று முதல் ஐந்தாம் வகுப்பு 
வரை பயிலும் 2 இலட்சத்து 23 
ஆயிரத்து 536 மாணவ -– மாணவியர் 
பயன்பெற்று வருகின்றனர். தற்போது 
ம�ொத்தமாக, 34 ஆயிரத்து 987 
த�ொடக்கப் பள்ளிகளில், 17 இலட்சத்து 
53 ஆயிரம் மாணாக்கர்கள் சத்தான 

காலை உணவுடன், தெம்பாகக் கல்வி 
கற்று வருகிறார்கள்.

ஒரு திட­ᝬத்தை அறிவித்தால் அதனை 
முறையாகச் செயல­᝷டுத்த வேண்டும் 
என­᝷தும,் செயல­᝷டுத்தப­᝷டும ்திட­ᝬத்தின் 
விளைவுகளைக் கவனித்து மேலும் 
செம்மைப­᝷டுத்த வேண்டும் என­᝷திலும் 
அக்கறை க�ொண­ᝬது திராவிட மாடல் 
அரசு. இத்தகைய அரசின் காலை உண­
வுத் திட­ᝬம் குறித்து மாநிலத் திட­ᝬக்குழு, 
மதிப்பீடு மற்றும் செயலாக்கத்துறை  
உள்ளிட்ட பல அமைப்புகளின் ஆய்வின் 
வாயிலாக கிடைத்துள்ள தரவுகளின் படி, 
காலை உணவுத் திட­ᝬம் செயல­᝷டுத்தப்­

பட்ட பிறகு, பள்ளிகளில் மாணாக்கர்­
களின் வருகை அதிகரித்திருப­᝷தும், 
குழந்தைகளின் கற்றல் திறன் மேம்பாடு 
அடைந்து, நினைவாற்றலும் மேம்பாடு 
அடைந்திருப­᝷து உறுதி செய்யப்­
பட்டுள்ளது.

வீட்டுச் சூழலால் கிடைக்காமல் 
ப�ோன காலை உணவு, பள்ளிக்கு  

வந்ததும் சூடாகவும் சுவையாகவும் 
கிடைப்பதால் மாணவர்கள் அதனை 
ஆர்வத்துடன் சாப்பிடுவதுடன், சக 
மாணாக்கர்களுடன் சேர்ந்து சாப்பிடும்­
ப�ோது ஏற்படும் உணர்வும் இணைந்து 
அவர்களை வகுப்பறையில் உற்சாக­
மாக இருக்கச் செய்கிறது. வேலைக்குச் 
செல்லும் தாய்மார்கள் தங்கள் குழந்­
தைகளுக்குப் பள்ளியில் காலை 
உணவு கிடைத்துவிடும் என்பதால் 
நிம்மதி அடைவதுடன் தங்களுடைய 
வேலைப் பளு குறைந்திருப்பதையும், 
பிள்ளைகளின் கற்றல் திறன் மேமபட்டி­

ருப்பதையும் மகிழ்ச்சியுடன் பகிர்ந்து­
க�ொள்கிறார்கள்.

நாளைய தலைமுறையின் இன்றைய 
வளர்ச்சியில் அக்கறை க�ொண்டு தாயுள்­
ளத்துடன் செயல­᝷டும் திராவிட மாடல் 
அரசின் மகத்தான திட­ᝬமான முதலமைச்­
சரின் காலை உணவுத் திட­ᝬம் தமிழ்  
நாட்டில் ஏற­᝷டுத்தியுள்ள மாற்றங்களை­

யும ்வளர்ச்சியையும ்கருத்தில்கொண்டு, 
தெலங்கானா ப�ோன்ற அண்டை மாநிலங்­
களிலும் இதனைப் பின­᝷ற்றுவதற்கான 
செயல்திட­ᝬங்கள் மேற்கொள்ளப­᝷ட­ᝬ­
தும், இங்கிலாந்து – கனடா – -இலங்கை 
உள்ளிட்ட நாடுகளில் காலை உணவுத் 
திட­ᝬம் பற்றி அறிவிக்கப­᝷ட்டிருப­᝷தும், 
உலகக் கண்ணோட­ᝬத்துடன் தமிழ்நாடு 
செயல­᝷டுவதை உறுதி செய்கிறது.

உணவை அளித்து உயிரை வளர்க்­
கும் தமிழர் மரபில், குழந்தைகளுக்குக் 
காலை உணவு தந்து கல்வியை வளர்க்­
கும் முதன்மையான பணியை மேற்­
க�ொண்டிருக்கும ்உங்களில் ஒருவனான 

என் தலைமையிலான நம்முடைய அரசு 
அடுத்தகட­ᝬமாக காலை உணவுத்  
திட­ᝬத்தை நகர்ப்புற பகுதிகளில் உள்ள 
அரசு உதவி பெறும் பள்ளிகளுக்கும்  
விரிவாக்கம் செய்யவிருக்கிறது.  
வருகிற 26-ஆம ்தேதி சென்னை மயிலாப்­
பூர் மண­ᝬலம் புனித சூசையப­᝷ர் த�ொடக்­
கப் பள்ளியில் இத்திட­ᝬத்தினை என்  
அன்பிற்குரியவரும் மாண்புமிகு  
பஞ்சாப் மாநில முதலமைச்சருமான 
திரு.பகவந்த் மான் அவர்கள் முன்னிலை­
யில் த�ொடங்கி வைக்கும் வாய்ப்பைப் 
பெற்றிருக்கிறேன். இதற்கான அழைப்பி­
தழை கழக நாடாளுமன்ற உறுப்பினர் 
திரு. பி. வில்சன் அவர்கள் திரு. பகவந்த் 
மான் அவர்களிடம் நேரில் க�ொடுத்து, 
எனது சார்பில் அழைப்பு விடுத்திருக்கிறார்.

 இந்த விரிவாக்கத்தின் மூலம் நகர்ப்­
புறம் சார்ந்த 2 ஆயிரத்து 429 பள்ளி­
களில், ஒன்றாம் வகுப்பு முதல் ஐந்தாம் 
வகுப்பு வரை படிக்கும் 3 இலட்சத்து  
6 ஆயிரம் மாணவ- – மாணவியர் பயன்  
பெறுவர்.

நாள்தோறும் திட­ᝬங்கள், நலிவுற்­
ற�ோர் ஏற்றம் காணும் செயல்பாடுகள், 
தமிழ்நாட்டை அனைத்துத் துறைகளிலும் 
முதன்மை மாநிலமாக்க வேண்டும ்என்ற 
இலட்சிய ந�ோக்கத்துடன் பயணிக்கும் 
திராவிட மாடல் அரசின் முத்திரைத்  
திட­ᝬங்களில் ஒன்றான காலை உணவுத் 
திட­ᝬத்தை விரிவாக்கம் செய்யும்­
ப�ோதெல்லாம் பள்ளிக் குழந்தைகளின் 
வயிறு நிறைகிறது. அவர்களின் அறிவு 
வளர்கிறது. பெற்றோரின் மனதில் மகிழ்ச்­
சிப் புன்னகை மலர்கிறது. தமிழ்நாடு, பிற 
மாநிலங்களுக்கு முன்னோடியாகத் 
திகழ்கிறது.

அன்புடன்

மு.க.ஸ்டாலின்
ஆவணி 8,
திருவள்ளுவர் ஆண்டு 2056,
24-–08–-2025.

‘உங்களில் ஒருவன்’ கடிதம்... முதல் பக்கத் த�ொடர்ச்சி

கல்வியை வளர்க்கும் காலை உணவுத் திட்டம்!

20 இலட்சத்து 59 ஆயிரம்  
குழந்தைகள் பயன்பெறுவர்

சென்னை, ஆக. 25 – 
சென்னையில், மாநில – ஒன்றிய அரசு­

களின் உறவுகள் குறித்து, ஆய்வு செய்வ­
தற்கான குழு ஏற்பாடு செய்திருந்த, 
தேசிய கருத்தரங்கில், துணை முதலமைச்­
சர் உதயநிதி ஸ்டாலின் கலந்து க�ொண்டு 
சிறப்புரையாற்றினார்.

அப்போது அவர், ``அரசியல மைப்புச்  
சட­ᝬம் உறுதிப­᝷டுத்திய மாநில சுயாட்சி 
உரிமைகளை, முழுவதுமாக நிலைநாட்டி 
டும் வரை, தமிழ்நாடு முன் வரிசையில் 
நின்று ப�ோராடும் – வெல்லும்’’ என்று 
குறிப்பிட்டார். 

துணை முதலமைச்சர் உதயநிதி 
ஸ்டாலின் ஆற்றிய உரை  வருமாறு: 

மாநில மற்றும் ஒன்றிய அரசின் உற­
வுகள் குறித்த, இந்த இரண்டு நாள் கருத்­
தரங்கத்தின் நிறைவு விழாவில், உங்­
களை எல்லாம் சந்தித்து, உங்களுடன் 
உரையாற்று வதில் மிகுந்த மகிழ்ச்சியும், 
பெருமையும் அடைகிறேன். 

 சர்வாதிகாரப் ப�ோக்கு
ஒன்றிய அரசின் சர்வாதிகாரப் ப�ோக்கு­

களால் மாநிலங்களின் உரிமைகள் கேள்­
விக்குறியாகி இருக்கின்ற இந்த நேரத்­
தில், சரியான தருணத்தில் இந்த முக்கிய 
மான நிகழ்வை, நாம் நடத்திக்கொண்டு 
இருக்கிற�ோம். திராவிட முன்னேற்றக் 
கழகத்தின் க�ொள்கைகளில் ஒன்றான, 
முக்கியமான முழக்கம் `மாநில சுயாட்சி’. 
பேரறிஞர் அண்ணா, முத்தமிழறிஞர் 
டாக்டர் கலைஞர், முரச�ொலி மாறன், நம் 
திராவிட இயக்கத் தலைவர்கள் அனைவ­
ரும் மாநில சுயாட்சி முழக்கத்தை உயர்த்­
திப் பிடித்தவர்கள். 

2021–ஆம் ஆண்டு நம் திராவிட முன்­
னேற்றக் கழகம் நம் முதல மைச்சர் 
அவர்கள் ப�ொறுப்பேற்றதில் இருந்து, 
டெல்லியில் உள்ள அரசை நாம் `மத்திய 
அரசு’ என்று அழைப்ப தில்லை. `ஒன்­
றிய அரசு’ என்றுதான் அழைத்துக்­
க�ொண்டு இருக்கிற�ோம். நாம் ஒன்றிய 
அரசு என்று அழைக்கத் த�ொடங்கியதும், 
பலர் பதறி விட்டார்கள், பலர் எதிர்த்தார்­
கள். அப்போது நம் முதலமைச்சர் அவர்­
கள் சட்டமன்றத்திலேயே மிகத் தெளி­
வாக ஒரு விளக்கத்தைச் ச�ொன்னார்கள். 

அண்ணல் அம்பேத்கர்
 இந்திய அரசியலமைப்புச் சட்டத்தில், 

`யூனியன் அண்டு ஸ்டேட்’ என்றுதான் 
குறிப்பிடப்பட்டுள்ளது. யூனியன் கவர்ன்­
மென்ட் என்பதை, மத்திய அரசு என்று 
ம�ொழிபெயர்ப்பது சரியானதாக இருக்­
காது, அது தவறு என்று சட்டமன்றத்தி­

லேயே விளக்கினார்கள். இதை அரசியல் 
சட்டத்தில் எழுதிய அண்ணல் அம்பேத்­
கர் அவர்கள் தெளிவாகச் ச�ொல்லியிருக்­
கிறார்கள். 

ஒன்றிய அரசும், மாநில அரசும் ஒருங்­
கிணைந்து செயல்பட வேண்டுமே தவிர, 
ஒன்றிய அரசுக்கு மாநில அரசு கீழ்படிந்து 
செயல்படக்கூடாது என்பதுதான் அவர் 
ச�ொன்ன தெளிவுரை. இந்த புரிதல் எல்­
ல�ோருக்கும் ஏற்பட்டாக வேண்டும். அப்­
படி புரிந்துக�ொண்ட காரணத்தால்தான் 
நம் திராவிட முன்னேற்றக் கழகம், ஆட்­
சிக்கு வந்தவுடன் மாநில சுயாட்சி முழக்­
கத்தை கையில் எடுத்தது. மாநிலங்க­
ளு க் கு  அ தி கா  ர ங ்களைத்     த ரு ம் 
வகையில் இந்திய அரசியலமைப்புச் சட்­
டம் திருத்தப்பட வேண்டும் என்று வலியு­
றுத்தியது. இப்போதும் த�ொடர்ந்து வலியு­
றுத்தி வருகிற�ோம். அது நடக்கும் வரை 
திராவிட முன்னேற்றக் கழகம் நிச்சயமாக 
வலியுறுத்திக்கொண்டே இருக்கும். 

இராஜமன்னார் குழு
முத்தமிழறிஞர் கலைஞர் அவர்கள் 

1969–இல் முதலமைச்சராக ப�ொறுப்பேற்­
றப்போது, டெல்லிக்குச் சென்ற முதல் பய­
ணத்திலேயே மாநில சுயாட்சி பற்றித்­
தான் பேசினார். அதன்படி பின்னாளில் 
நீதியரசர் இராஜமன்னார் தலைமையில் 
குழு ஒன்றையும் அமைத்தார் கலைஞர் 
அவர்கள். அந்தக் குழு அளித்த அறிக்­
கை யின்படி, 1974–ஆம் ஆண்டு சட்ட­
ம ன்றத்   தி ல்  ம ா நி ல  சு ய ாட்  சி த் 
தீர்மானத்தை யும் நிறைவேற்றிக் காட்டி­
யவர் தலைவர் கலைஞர் அவர்கள். 

இராஜமன்னார் குழு அறிக்கையை­
யும், சட்டமன்றத்தில் நிறைவே ற்றப்பட்ட 
தீர்மானத்தையும் இந்தியாவில் உள்ள 
பல மாநில முதலமைச்சர்களி டம் 
க�ொண்டு சேர்த்தார் கலைஞர் அவர்கள். 
மாநில சுயாட்சி க�ொள்கைக்கு இந்தியா 
முழுவதும் ஆதரவு திரட்டியவர் டாக்டர் 
கலைஞர் அவர்கள். அதேப�ோல, மாநில 
சுயாட்சி க�ோரிக்கை என்பதையே தவறு, 
பிரிவினை என்று சிலர் நமம்ைப் பார்த்து 
விமர்சித்தார்கள். அவர்களுக்கெல்லாம் 
பதில் ச�ொல்வதைப்போல கலைஞர் ஒரு 
முழக்கத்தை அறிவித்தார்கள். அதுதான் 
`மாநிலத்தில் சுயாட்சி, மத்தியில் கூட்­
டாட்சி’ என்கிற முழக்கம். அந்த முழக்கம் 
இன்றும் த�ொடர்ந்துக�ொண்டு இருக்கி­
றது. 

அதனால்தான் நம் முதலமைச்சர் 
அவர்கள் ஒன்றிய– மாநில அரசுகளுக்கு 
இருக்கின்ற உறவு குறித்து ஆராய, 
`ஹை லெவல் கமிட்டி டூ ஸ்டடி யூனியன் 
ஸ்டேட் ரிலேசன்ஷிப் (High level 
committee to study union state 
relationship) என்கிற உயர்நிலைக் 
குழுவை இன்று அமைத்துள்ளார்கள். 
ஒன்றிய அரசு, மாநில அரசின் உறவுகள் 
எப்படி இருக்க வேண்டும் என்பதைப் 
பற்றி நம் இனமானப் பேராசிரியர் அவர்­
கள் அவருக்கே உரிய பாணியில் ஒரு 
உதாரணத்தைச் ச�ொல்லி இருக்கிறார். 
அ தை   இ ங் கு  நி ன ை வு கூ ற 
விரும்புகிறேன்.

பெரிய முள் – சிறிய முள்
ஒரு கடிகாரத்தில் மணியைக் காட்டு­

கின்ற முள் முதன்மையானது என்றா­
லும், நிமிடமுள் பெரிய அளவு இயங்கி­
னால்தான், அந்த மணி முள் சிறிதளவு 
இயங்கும். அதேமாதிரி மிக நெருக்கமாக 
இருக்கின்ற மாநில அரசு பெரிய அளவு 
இயங்க வேண்டும். மத்திய அரசு அதற்கு 
இணக்கமாக, அளவுடன் இயங்க வேண்­
டும் என்று அருமையாகச் ச�ொன்னார் 
நம் பேராசிரியர் அவர்கள். 

ஆனால், இப்போது ஒன்றிய அரசு 
என்ன செய்கிறது என்று பார்த்தால், அதி­
கா  ர த ்தை   மேல்மே     லு ம் 
குவித்துக்கொண்டு இந்தியா என்ற கடிகா­
ரத்தில் மணி முள் மட்டும் இருந்தால் 
ப�ோதும், நிமிட முள்ளே தேவையில்லை 
என்ற அளவிற்கு ஒன்றிய அரசு செயல்­
பட்டு வருகிறது. சில நாட்களுக்கு முன்பு­
கூட நாடாளுமன்றத்தில் ஒரு மச�ோ­
தா  வ ை  அ வச  ர ம ாகத்    தாக்க    ல் 
செய்தார்கள். மாநில அமைச்சர்கள் 
மீதும், அமைச்சர்கள் மீதும் ஒரு குற்றத்­
தைச் சுமத்தி 30 நாட்கள் அவர்களை 
காவலில் வைத்துவிட்டால் ப�ோதும், அந்­
தக் குற்றம் நிரூபிப்பதற்கு முன்பே மக்க­
ளா  ல்  தே  ர ்ந்தெ   டு க்க  ப ்ப ட ்ட 
முதலமைச்சராக இருந்தாலும், அமைச்­
சர்களை பதவியில் இருந்து நீக்கலாம் 
என்ற மச�ோதாவை ஒன்றிய உள்துறை 
அமைச்சர் அவர்கள் தாக்கல் செய்துள்­
ளார். இது மாநில அரசுகளுக்கு மட்டு­
மல்ல, ஒட்டும�ொத்த இந்திய ஜனநாயத்­
திற்கும் விடுக்கப்பட்டுள்ள ஒரு பகிரங்க 
மிரட்டல். அந்த மச�ோதா சட்டமாவதை 
நம் முதலமைச்சர் அவர்கள் எந்த காலத்­

திலும் அனுமதிக்கமாட்டார். 
இந்திய அரசியல் சட்டத்தில், மாநிலப் 

பட்டியலில் உள்ள அதிகாரங்களை எல்­
லாம் ப�ொதுப் பட்டியலுக்கு மாற்றி வருகி­
றார்கள். குறிப்பாக, மாநிலப் பட்டியலில் 
உள்ள கல்வி உரிமையை நம்மிடம் 
இருந்து பறிக்க முயற்சிக்கிறார்கள். 
கல்வி த�ொடர்பாக, மாநில சட்டமன்றங்க­
ளைப் புறக்கணித்துவிட்டு ஒன்றிய 
அரசே தங்கள் சட்டங்களை இயற்றி வரு­
கிறார்கள். அதை எதிர்த்துத்தான் கல்­
வியை மீண்டும் மாநிலப் பட்டியலுக்குக் 
க�ொண்டு வர வேண்டும் என்று நம் முத­
லமைச்சர் அவர்கள் த�ொடர்ந்து உரி­
மைக் குரலை எழுப்பி வருகிறார்கள். 

அதற்கான த�ொடக்கமாகத்தான் மாநில 
கல்விக் க�ொள்கையை நம் முதலமைச்சர் 
அவர்கள் வெளியிட்டார்கள். ஒன்றிய அர­
சின் புதிய கல்விக் க�ொள்கையை, நம் 
முதலமைச்சர் அவர்கள் ஆரம்பத்திலி­
ருந்தே எதிர்த்து வந்தார். ஒன்றிய 
அமைச்சர் அந்த புதிய கல்விக் க�ொள்­
கையை ஏற்றுக்கொண்டால் மட்டும்­
தான், நம் மாநிலத்திற்கு வரவேண்டிய 
கிட்டத்தட்ட 2 ஆயிரத்து 500 க�ோடி 
ரூபாயை விடுவிக்க முடியும் என்று ஒன்­
றிய அமைச்சர் தர்மேந்திர பிரதான் 
ச�ொன்னார். 

தலைவர் சூளுரை
புதிய கல்விக் க�ொள்கையை ஏற்றுக்­

க�ொண்டால், தமிழ்நாட்டிற்குல் குலக்­
கல்வி வரும். அதாவது அப்பாவும் அம்­
மாவும் என்ன வேலை பார்க்கிறார்கள�ோ, 
அப்பாவும் தாத்தாவும் என்ன வேலை 
பார்க்கிறார்கள�ோ அதே த�ொழிலை 
நாமும் செய்ய வேண்டிய நிலைமைக்கு, 

நம்மைத் தள்ள அந்தக் க�ொள்கைகைக் 
க�ொண்டுவரப் பார்க்கிறார்கள். 

அதுமட்டுமல்ல, மும�்மொழிக்கொ 
ள்கையை ஏற்றுக்கொண்டால்தான் 2 
ஆயிரத்து 500 க�ோடி ரூபாய் க�ொடுப்­
ப�ோம் என்றுச் ச�ொல்கிறார்கள். அதன் 
மூலம் இந்தியை குறுக்கு வழியில், 
தமிழ்நாட்டிற்குள் திணிக்கப் பார்க்கிறார்­
கள். அதை நம் முதலமைச்சர் அவர்கள் 
மிகத் தெளிவாக எதிர்த்தார். 

“நீங்கள் புதிய கல்விக் க�ொள்கையை 
ஏற்றுக்கொண்டால்தான் 2 ஆயிரத்து 
500 க�ோடி ரூபாய் க�ொடுப்பேன் என்று 
ச�ொல்கிறீர்கள். ஒன்றிய அரசு எங்க­
ளுக்கு 10 ஆயிரம் க�ோடி ரூபாய் க�ொடுத்­
தாலும், எந்த காலத்திலும் புதிய கல்விக் 
க�ொள்கையை, தமிழ்நாட்டு மக்களிடம் 
நான் க�ொண்டு செல்ல மாட்டேன்’’ என்று 
எதிர்த்து சூளுரைத்தவர்தான் நம் தலை­
வர் அவர்கள். 

இதனால் மாநில அரசுக்கு பல்வேறு 
வழிகளில் கடன் நெருக்கடி உள்ளாகி­
றது. வருமான வரி, சுங்க வரி, நிறுவன 
வரி, இப்போது புதிதாக ஜி.எஸ்.டி. என்று 
அனைத்து வளமான வரிகளையும் ஒன்­
றிய அரசு எடுத்துக் க�ொள்கிறது. மாநிலங்­
களை நிதிக்காக கையேந்த வைக்கும் 
அமைப்பாக மாற்றி விட்டார்.

மிகப்பெரிய அச்சுறுத்தல்
த�ொகுதி மறுவரையறை என்று ஒன்­

றைக் க�ொண்டு வந்துள்ளார்கள். தமிழ்­
நாடு ப�ோன்ற மக்கள் த�ொகையைக் கட்­
டுப்படுத்திய மாநிலங்களின் மக்களவைத் 
த�ொகுதியைக் குறைக்கின்ற வேலை­
யையும் ஒன்றிய அரசு செய்து வருகிறது. 
ஏற்கெனவே, தேர்தல் ஆணையத்தின் 
மீது பல்வேறு குற்றச்சாட்டுகள் ஒவ்­
வ�ொரு நாளும் வந்துக�ொண்டு இருக்கி­
றது. 

ஓட்டுத் திருட்டு என்பது இந்திய ஜனநா­
யகத்திற்கே ஒரு மிகப்பெரிய அச்சுறுத்த­
லாக இருக்கிறது. எதிர்த்து கேள்வி கேட்­
கும் மாநிலங்களுக்கு ப�ோதுமான 
நிதியை ஒன்றிய அரசு தர மறுக்கிறது. 
அதையெல்லாம் மீறித்தான் மாநில உரி­
மைகளை நாம் நிலைநாட்ட வேண்டிய 
நிலையில் நாம் இருக்கிற�ோம். 

இருக்கின்ற அதிகாரங்களை வைத்­
துக்கொண்டே தமிழ்நாட்டை ப�ொருளா­
தார வளர்ச்சியில் இன்றைக்கு இந்தியா­
வில் நம்பர் 1  மாநிலமாக நம் 

முதலமைச்சர் அவர்கள் மாற்றிக்காட்டி 
இருக்கிறார்கள். 

பேரறிஞர் அண்ணா அவர்கள் அன்­
றைக்கே தெளிவாகச் ச�ொன்னார். State 
autonomy is a Political demand, but it is 
not a demand of anyone political party 
எ ன் று ச்  ச � ொ ன்னார்    .  பே  ர றி ஞ ர் 
அண்ணா அவர்கள் ச�ொன்னதைப்­
ப�ோல இது ஒரு அரசியல் கட்சியின் 
க�ோரிக்கை இல்லை. மாநில சுயாட்சி 
என்பதே ஒரு அரசியல் க�ோரிக்கைதான். 
இந்த க�ோரிக்கையில் உள்ள நியா­
யத்தை எல்லோரும் புரிந்துக�ொள்ளும் 
வகையில், காலையிலிருந்து இன்று பல்­
வேறு தலைப்புகளில் பல அறிஞர் பெரு­
மக்கள் உங்களிடம் உரையாற்றி இருக்­
கிறார்கள். 

இந்த உரைகள் எல்லாம் மாநில உரி­
மைப்போர் வரலாற்றில் மிக மிக முக்கிய­
மான ஆவணங்களாக மாறி இருக்கின்­
றன. இந்தக் கருத்தரங்கம் இன்றைகு 
தமிழ்நாட்டிற்கு மட்டுமின்றி, ஒட்டு­
ம�ொத்த இந்தியாவில் உள்ள அனைத்து 
மாநிலங்களுக்கும் விழிப்புணர்வை ஏற்­
படுத்தும் நிகழ்வாக நிச்சயம் அமையும். 

இந்தக் கருத்தரங்கை மிகச் சிறப்பாக 
ஏற்பாடு செய்த அத்தனைப் பேருக்கும் 
எனது பாராட்டுகளையும், வாழ்த்துகளை­
யும் தெரிவித்துக் க�ொள்கிறேன். மாநில 
சுயாட்சியை வென்றெடுப்போம், வாழ்க 
தமிழ்நாடு. நன்றி, வணக்கம்.

பங்கேற்றவர்கள்
அமைச்சர் தங்கம் தென்னரசு, குழு­

வின் தலைவரும், உச்ச நீதிமன்ற முன்­
னாள் நீதிபதியுமான குரியன் ஜ�ோசப், 
உச்சநீதிமன்ற மூத்த வழக்கறிஞர் சஞ்­
சய் ஹெக்டே, உயர்மட்டக் குழுவின் 
உறுப்பினர்கள் அச�ோக்வர்தன் ஷெட்டி 
ஐ.ஏ.எஸ்., பேராசிரியர் நாகநாதன், சட்ட­
மன்ற உறுப்பினர்கள் மருத்துவர் எழி­
லன், பரந்தாமன், சிறப்புத் திட்டச் செய­
லாக்கத் துறையின் அரசு கூடுதல் 
தலைமைச் செயலாளர் பிரதீப் யாதவ் 
ஐ.ஏ.எஸ்., ப�ொதுத்துறை அரசுச் செயலா­
ளர் ரீட்டா ஹெரிஸ் தாக்கர் ஐ.ஏ.எஸ்., 
தமிழ்தாசன், சூர்யா கிருஷ்ணமூர்த்தி, 
மதுரை பாலா, சஃபி, வழக்கறிஞர் சரவ­
ணன், எழுத்தாளர் க�ௌதமராஜ் உள்பட 
அறிஞர்கள் கல்வியாளர்கள் எனப்  
பலரும் கலந்துக�ொண்டனர். 

மாநில சுயாட்சி உரிமைகளை, முழுவதுமாக நிலைநாட்டும் வரை, தமிழ்நாடு முன்வரிசையில் நின்று ப�ோராடும் – வெல்லும்!
சென்னையில் நடைபெற்ற கருத்தரங்கில் துணை முதலமைச்சர் உதயநிதி ஸ்டாலின் சிறப்புரை!


